
Die teken van die seun van die mens in die Hemel 
(Mat. 24:30; Mar. 13:26; Luk. 21:27) 

Mattheus 24:30 En dan sal die Teken van die Seun van 
die Adam in die Hemele verskyn, en dan sal al die 
stamme van die Aarde rou bedryf en die Seun van die 
Adam sien kom op die Wolkkolom van die Hemele 
met groot Krag en Glansrykheid. [JeségiEl 1 en 10] 

Markus 13:26 En dan sal hulle die Seun van die Adam 
op die Wolkkolom sien kom met groot Krag en 
Glansrykheid. 

Luk 21:27 En dan sal hulle die Seun van die Adam sien 
kom in die Wolkkolom, met groot Krag en 
Glansrykheid. 
'n Kruisteken in die lug as 'n 'Teken van die seun van 
die mens' is 'n dwase interpretasie 
Ans. H. Het gebid vir uitleg oor Mat. 24:30  
01] “Ken julle nie die verskil tussen die 'teken' en die 
'seun van die mens' nie? En weet jy nie wat ‘hemel’ 
beteken nie?  (Mat. 24:30; Mar. 13:26; Luk. 21:27) 

02] Waarlik, jy wil nie dink aan iets dommer as om 'n 
sogenaamde kruisbeeld in die Sterrehemel te sien 
verskyn nie. Nou vra jy jouself, wat sou dit die wêreld 
baat as daar nie een nie, maar 'n hele legioen van 
kruisbeelde in die lug te siene sou wees? Sou dit 
mense beter maak in hulle harte? O, beslis en waarlik 
nie! 
03] Sou die geleerdes nie byderhand wees en al 
hierdie kruisbeelde as die gebroedsel van Pouslike 
misleiding verduidelik nie? En sou hulle nie wil bewys 
dat al die kruisbeelde wat in die lug sweef, niks anders 
is as van lugvaartkundige oorsprong nie; dat dit met 
instemming van Jesuïete kolleges ontstaan het? 
04] Kyk, hierdie effek en baie ander sal so 'n verskynsel 
in die geleerde wêreld veroorsaak! Ja, selfs baie 
wiskundige geleerdes (wetenskaplikes) sal wil probeer 
om sulke verskynsels te verduidelik, selfs met behulp 
van die optika. 
05] Maar wat sou die gewone mens sê? - Ek sê vir jou, 
hy sou dadelik stomgeslaan wees van diepe angs. 
Want volgens die valse leerstellings wat hom ingeplant 
is, sou hy sekerlik glo dat die ‘Laaste Dag’ voor die 
deur is. 
06] En so sal hierdie verskyning die geleerdes 
voortydig doodmaak, omdat hulle mening en 
verduideliking hulle doodgemaak het; maar die 
gewone mens sou doodgemaak word ten tye van die 
eerste koms (van daardie verskyning) in sy altyd 
aktiewe vryheid. - Wat sal dus die nut van so 'n 
verskyning wees?! 
07] Jy kan hieruit aflei dat dit is hoe dinge sou wees, as 
jy jou fokus opmerksaam na daardie tye sou verskuif, 
waarvoor sekere, na wysheid snuffelende profete, 

reeds verskeie wêreldeindes voorspel het. Soos die 
mense toe deels getwyfel het, deels gelag het en deels 
hulle oorgegee het aan die vraatsug en ander vorme 
van swelgery, so sal dit nou ook weer wees. Maar as 
sulke leë profesieë sulke bose verskynsels kon 
voortbring, dink daaraan wat 'n reusagtige kruis wat 
onder die sterre rondsweef, kan oplewer! - Ek hoef nie 
die dodelike gevolge hiervan in meer besonderhede te 
beskryf nie! 
 

 Interpretasie van die "Hemel" (Mat. 24:30) 

08] Maar by 'Hemel' moet verstaan word: Die volle 
Waarheid van geloof uit die Woord, dit wat die 'kerk' 
in sy egtheid is. (Mat. 24:30; Mar. 13:26; Luk. 21:27). 
09] Maar die 'Teken van die seun van die mens' is die 
weer nuut opgewekte Liefde wat in hierdie kerk is, 
met al sy hemelse eienskappe, van barmhartigheid, 
geduld, sagmoedigheid, nederigheid, vergifnis, ge-
hoorsaamheid en verdraagsaamheid van al die leiding 
van die kruis. Kyk, hierdie lewende teken van die 
Seun van die mens sal verskyn in die hemele van 
innerlike, ewige lewe en sal nie doodmaak nie, maar 
sal baie lewend maak.  (Mat. 24:30) 
10] Op so 'n geleentheid egter, sal die “wêreld-
verslaafde geslagte van die aarde” huil, treur en 
weeklaag, want hulle “kleed van die hel”, wat bestaan 
uit die ontelbare items van aankoop en verkoop, sal 
uit alle windstreke kom. Want die Volk van My Teken 
sal nie langer veel te make hê met die wêreld se 
handelaars, leiers en wisselaars nie. 
 

Interpretasie van die "Wederkoms van Jesus op die 
wolke van die Hemel" (Mat. 24:30) 

11] Hulle sal hulle oë net daarop rig, wanneer hulle die 
Seun van die Mens op die wolke van die Hemel sien 
kom met groot Krag en Heerlikheid – wat die lewende 
Woord is, in die hart van die mens, of My ewige 
Liefde in die volheid, en is daarom 'van groter Krag en 
Glansrykheid'. En dit is die 'wolke van die hemel', die 
oneindige Wysheid self in hierdie Lewende Woord. - 
Dit is dus die basiese begrip van hierdie skrif 
gedeeltes!  (Mat. 24:30; Mar. 13:26; Luk. 21:27) 
12] maar die wolke sal julle self na die hiernamaals 
wegneem en in My Koninkryk opneem, en dit sal julle 
woning wees vir ewig. Dit beteken, julle sal eers daar, 
in die hoogste geluksaligheid, die grote Mag en 
Glansrykheid van die Seun van die mens aanskoulik en 
volkome erken.  

